
ҚУРИЛИШБОП, ЧИДАМЛИ ВА САМАРАЛИ СОПОЛ МАТЕРИАЛЛАР 

 

М.Жўрабоев  

магистр., Наманган муҳандислик-қурилиш институти 

 

Сопол буюмлар қурилишда энг кўп қўлланиладиган самарали материаллардан 

биридир. Хом ашё (гил) заҳираси етарлилиги, ишлаб чиқариш технологияси кўп 

асрлик тарихга эгалиги ва ишлаб чиқариш мураккаб эмаслиги, шунингдек 

чидамлилиги уларни ишлатиш соҳасини белгилаб беради. 

Сопол материалларининг баъзи турларини ҳанузгача алмаштириб бўлмайди ва 

қурилишда кенг тарқалган. Деворбоп материалларни, айниқса, темир-бетондан 

ишлаб чиқариш ошганлигига қарамасдан, сопол ғишт ишлаб чиқариш ҳажми барча 

деворбоп материалларнинг ярмини ташкил этади. 

Бизнинг мамлакатимизда, турар-жой, жамоат ва саноат биноларнинг қарийиб 

ярмиси ғиштдан тикланади ва унинг қурилиш материаллари улушида 40% ни ташкил 

этади. Ҳозирги вақтда, ғишт ишлаб чиқариш технологияси такомиллаштириб, 

ғиштнинг янги самарали турлари ишлаб чиқарилмоқда. Таъкидлаш жоизки бу соҳада 

кенг қамровли тадқиқит ишларни олиб бориш, қурилишда сопол материалларнинг 

самарадорлигини оширишга имкон беради. 

Самарали сопол материалларни сопол ғишт ўрнига қўллаш, ташқи деворлар 

қалинлигини 30 ва баъзида 40% гача, девор массасини ўртача 36% гача, цемент 

қоришмасини 45% га камайтириш имкон беради. 

Ғишт девор панелларини қўллаш эса яна ҳам катта самара беради (девор 

қалинлиги 47% га, массаси 60%, цемент қоришмаси 55% га камаяди). 

Келажакда полимер асосида қоплама материаллар қўлланишининг кенгайишига 

қарамасдан сопол қоплама материаллар ишлаб чиқариш суръати пасаймайди ва 

санитария-техника ва намлиги юқори хоналар учун асосий материал бўлиб хизмат 

қилади. 

Шунингдек, сопол ғовак тўлдирувчи – керамзитни ишлаб чиқариш ҳажми ва 

суръати ҳам оширилади. Яқин келажакда асосий йўналишлардан бири - буюмлар 

ишлаб чиқариш таннархини камайтириш ва янги, юқори самарали сопол қурилиш 

материал ва буюмлар ишлаб чиқаришни йўлга қўйишдир. 

Самарали сопол материали - ғоваклаштирилган сопол - деворлар учун 

қўлланилаётган янги қурилиш материалидир. Сопол ғишт ва газосиликат (газобетон) 

блокларни барча афзалликлари ғоваклаштирилган тошда мужассам бўлади ва шу 

билан, у ўзида ноёб хоссаларини намоён этади. 

Ғоваклаштирилган сопол ишлатилганда қурилиш нарҳини 1 куб теримга, 7% га 

камайтириш имконини беради. 

Ғоваклаштирилган ғиштнинг асосий сифати “иссиқ сопол” тушанчасида намоён 

бўлади. Ғоваклаштирилган блок (ғовак структурали), қишда иссиқликни узоқ вақт 

сақлайди ва ёз даврида комфорт микроиқлимни таъминлайди. Ичи ковак (бўшлиқли) 

сопол ғиштга нисбатан, ғоваклаштирилган тошнинг асосий фарқи, унинг зичлиги 

пастлигидир, шу билан бирга, оддий сопол ғишти каби, унинг мустаҳкамлиги М125-

М150 га етиши мумкин. Йирикформатли ғоваклаштирилган сопол тошлар асосий 

афзаллиги: 

• Кичик хажмий оғирлиги. Йирикформатли ғоваклаштирилган сопол тошлар 

зичлиги 800 кг/м3 ни ташкил этади. Бу эса деворни оғирлигини камайтиради ва 

фундаментга тушадиган юкламаларни камайтириш имконини беради. 

• Ғоваклаштирилган сопол нисбатан юқори мустаҳкамликка эга. «Амстрон» 

заводида ишлаб чиқарилган йирикформатли ғоваклаштирилган сопол тошларни 

сиқилишга бўлган мустаҳкамлик чегараси бўйича маркаси М125, M100 ва М75 ни 

ташкил этади – 10 қавватгача бўлган бинолар юк кўтарувчи деворларни қуриш 

имконини беради. 

• Ғоваклаштирилган сополнинг иссиқлик ўтказувчанлиги паст. Материал 

таркибига кирувчи ҳаво пуфакчалари, унинг юқори иссиқлик химоялувчи 

қобилиятини таъминлайди ва исситиш учун сарфларни камайтиради. 

• Қурилиш ишлари тезлиги ва тежамкорлиги. Йирикформатли ғоваклаштирилган 

сопол тошларнинг катта габаритлари хисобига қурилиш материалини тежаш мумкин. 

10,7НФ форматдаги битта сопол тош, оддий форматдаги 10 ғиштни, 14,3НФ 

форматдаги сопол тоши эса оддий форматдаги 14 ғиштни ўрнини босади. Демак, 

қурилиш суръати ҳам тезлашади, қоришма сарфи ва девор барпо этиш мехнат 

талабчанлиги камаяди. 

• Юқори буғўтказувчанлиги. Деворлардаги ортиқча намликни бартараф этади. Ёз 

даврида, қиш даврига нисбатан, девордан катта миқдорда намлик буғланади, бу эса 

йиллик эксплуатация даврида ортиқча намликни йиғилмаслигини кафолатлайди. 

• Товушизоляцион хоссалари. Йирикформатли ғоваклаштирилган сопол тошлар 

майда ғовакли ячейкали структурага эга бўлганлиги сабабли, бу материалларнинг 

товушизоляцион қобилияти юқори. 250х250х219 ўлчамдаги сопол тошлардан барпо 

этилган қвартиралараро тўсиқларда, ҳаво шовқинини товушизоляцияси индекси Rw = 

52дБ ни ташкил этади. 

Йирикформатли ғоваклаштирилган сопол тошларни инновацион материаллар 

турига киритиш мумкин ва ундан турли вазифадаги объектларни қуриш самаралидир. 

Хулоса қилиб таъкидлаш мумкинки, турар-жой бинолари қурилишида сопол 

материаллар катта ҳажмда қўлланилади. Шунинг учун, қурилиш нарҳини 

камайтирувчи ва сифатини оширувчи йирикформатли ғоваклаштирилган сопол 

блокларни кенг қўлламда қўллаш учун, бу материаллнинг характеристикасини тахлил 

қилиш ва ўрганиш долзарб масаладир. 

